
ЧIални Ватан хвена кIанда!

                                                                                                                                                                                                                                                                

Райадминистрацияда

11-декабрдиз райондин адми-
нистрациядин актовый залда рай-
ондин идарайрин руководителрихъ
галаз гьар гьафтедин ислен юкъуз
кьиле тухун адет хьанвай
  совещание кьиле фена. Совеща-
ние "Кьурагь район" муниципаль-
ный райондин Кьил Замир Азизо-
ва кьиле тухвана.
Анал рахай контрольно-счет-

ный палатадин председатель Ид-
рис Муслимова налогар кIватIунин
кIвалах кьетIен гуьзчивилик квай-
ди, бюджетный организайцийрин
руководителриз ва хуьрерин посе-
ленийрин кьилериз налогрин бур-
жар аламайбурун списокар агакьар-

навайди лагьана.
"Алай вахтунда больница пла-

новый ва йисан отчетар гьазуру-
нин кIвалахрал машгъул я. Больни-
цада лазим тир чимивал ава, раб-
дармандал таъмин я"- лагьана ви-
чин рахунра райондин больница-
дин кьилин духтур Азим Азимова.
Совещанидал авунвай

кIвалахдикай информация гваз рай-
ондин централизованный  бухгал-
териядин кьилин бухгалтер Роберт
Асланов, образованидин отделдин
начальникдин везифаяр вахтунал-
ди тамамарзавай Кьасум Абдулха-
ликов ва  масабур рахана.

 Гьафтедин нетижаяр кьуна

12-декабрдиз Россиядин Кон-
ституциядин  юкъуз  "Кьурагь рай-

он" муниципальный тешкилатдин
Кьилин рабочий кабинетда Вири-
россиядин "Чун россиядин гражда-

нинар я"  лагьай проектдин сергь-
ятра аваз "Сад лагьайбурун гьере-
кат" россиядин аялринни жегьил-

рин гьерекатда активныдаказ иш-

тиракзавай аялриз 14 йис яш тамам
хьанвай паспортар гана.
Паспортар "Кьурагь район" му-

ниципальный  райондин Кьил За-
мир Азизова ва райондин собрани-
дин депутат Ибадуллагь Гьамидо-
ва гана.
Райондин Кьил Замир Азизова

аялриз РФ-дин паспорт къачунин
карда авай важиблувиликай лагь-
ана ва и шад вакъиа мубаракна.
Паспортрихъ галаз аялриз пас-

портрал гьалдай "Сад лагьайбурун
гьерекат"-дин лишан алай жилдер
ва Конституциядин ктабар гана.

                           А. Мамедова.

 Сад лагьайбуруз сад лагьай паспортар гана

7-декабрдиз Дагъустандин мер-
кезда "Дагъустандин руьгь " тIвар
алаз РД-дин Правительстводин

премиядин лауреатриз пишкешар
гудай церемония ва гала-концерт
кьиле фена.

"Дагъустандин руьгь" премия
конкурсдин бинедаллаз 8 номина-
циядай кьиле тухвана: халкьдин
кьуьл, халкьдин манияр тамамару-
най, халкьдин макьам, халкьдин
адетрин культура, халкьдин устад,

Кевсер Фейзуллаева "Дагъустандин руьгь"
премиядин лауреат хьанва

халкьдин театр, халкьдин музыка-
дин алат, жегьил талант.
Мярекат РД-дин культурадин
министр Зарема Бутаевади
ачухна. Ада атанвай мугьманриз
и сувар адетрин культурадиз
лап багьа сувар тирди лагьана.

-Къе чаз ихьтин мумкинвал
хьуниз килигна, чи халкьдин
девлетлу культурадин адетар,
ирс хуьзвай работникриз рикIин
сидкьидай чухсагъул лагьуз
кIанзава. Къе абуру вирида не-
инки республикада, гьакI росси-
ядани жуьреба-жуьре площад-
кайрал чи Дагъустан лайихлуда-
каз къалурзава,-къейдна З.Бута-
евади.
Шад жедай кар ам я хьи,

"Халкьдин театр" номинация-
дай чи райондин культурадин,

туризмдин ва азад вахт кечирмиш-
дай Центрдин халкьдин театрдин
актриса , РД-дин лайихлу работник
Кевсер Фейзуллаева РД-дин Пра-
вительстводин премиядин лауреат
яз хкяна. Къуй адахъ вичин
кIвалахда генани еке агалкьунар
хьурай.

 12-декабрдиз Россиядин Кон-
ституциядин йикъаз талукьарна,
райондин центральный библиоте-

када "Россиядин Федерациядин
Конституциядин Югъ"  тIвар алаз
ктабрин выставка  кьиле тухвана.
Райондин библиотекадин пеше-

кари атай мугьманриз аквадайвал,
РФ-дин Конституция  гьукуматдин
ихтиярар къалурдай, закон акъудай
тарих къалурдай, Россия гьукумат-

дин лишанар  аквадай агитациядин
такьатар ва  ктабар эцигна .
Атанвай бибдиотекадин

кIелдайбуруз гьуку-
матдин Конституци-
ядихъ галаз танишар-
дай газетар журналар
кIелдай мумкинвал
гана.
Мярекатдал Кьу-

рагьрин  2-нумрадин
юкьван   школада
кIелзавай аялри иш-
тиракна.
Цен т р а л ь ный

библиотекадин ди-
ректор Шафига
Эмирбековади  аял-

риз Россиядин Конституция арадал
атуникай адан тарихдикай  ахъай-
на.  Гьелбетда, гьар са касдиз закон
чир хьана кIанда , ам  чир тахьуни
гьич са касни жавабдарвиликай
хкатзавач.

                           А.Мамедова

    Библиотекада мярекат

12-декабрдиз Кьурагьрин
спортдин дараматда итимрин ара-
да столдал теннисдал къугъунай
Чемпионат кьиле фена.
Мярекат РФ-дин Конституция-

дин йикъан сергьятра аваз район-
дин физкультурадинни спортдин ва
жегьилрин крарин рекьяй отделди
тешкилна ва кьиле тухвана. Акъа-
жунра 15 касди иштиракна.

Акъажунрин нетижада 1-чка За-
мир Къурбановаз, 2-чка Рамиз Гьа-
шумоваз, 3-чка Назим Катибоваз
хьана.
Чемпионатдин вири иштирак-

чийриз тешкилатчий-
рин патай рикIел ала-
мукьдай пишкешар -
футболкаяр гана. Гъа-
либчийриз медалар,
грамотаяр ва спорт-
дин пишкешар багъ-
ишна.
Пишкешар спорт-

сменриз Кьурагьрин
хуьруьн тешкилатдин
кьил Абдурагьим Ра-
мазанова ва райондин
физкультурадинни
спортдин ва жегьил-
рин крарин рекьяй на-
чальник Рамиз Рама-

занова гана. Абуру вири спорт-
сменриз  иштирак авунай чухсагъ-
ул лагьана инлай кьулухъни спорт-
дин ва уьмуьрдин рекьяй агалкьу-
нар хьурай лагьана.

                                     Объявление
                         Уважаемые граждане!
25 декабря 2023 года в 9 часов 30мин.  в актовом зале  адми-

нистрации МР "Курахский район"  состоятся публичные слу-
шания к проекту бюджета МР "Курахский район" на  2024 год.

    По всем вопросам обращаться  в собрание депутатов МР
"Курахский район" до  22 декабря 2023 года.
тел. 8-903-481-16-68

                            Собрание депутатов МР "Курахский район"

Минпромторг РД доводит до сведения информацию
о внесении изменений в "ГОСТ 8.579-2019.

Межгосударственный стандарт. Государственная
система обеспечения единства измерений

Требования к количеству фасованных товаров при их производстве,
фасовании, продаже и импорте", которые требуют от производителей
ГОСТовских продуктов питания, использовать фиксированные значе-
ния объема фасовки.
Данные поправки внесены в целях исключения случаев уменьшения

объемов продуктов без снижения или повышения их стоимости.
По новому ГОСТу производителям продуктов запретили уменьшать

объем фасованных товаров первой необходимости с 1 ноября 2023 года
для таких продуктов, как подсолнечное и сливочное масло, вермишель,
сахар, соль, мука, рис, пшено, черный чай и другие товары.
Нарушение изготовителем (исполнителем) или продавцом новых тре-

бований влечет за собой наступление административной ответствен-
ности по статье 14.43 КоАП РФ.

 В зависимости от наступивших последствий и количества правона-
рушений может быть назначен штраф от 100?000 до 1?000?000 рублей,
либо административное приостановление деятельности до 90 суток с
конфискацией предметов административного правонарушения.
Что делать, если потребитель обнаружит на полках какого-либо ма-

газина товар, не соответствующий ГОСТу.
-зафиксировать фасовку товара, при помощи фото или видеосъем-

ки,
-зафиксировать дату изготовления, его стоимость, а также дату об-

наружения,
     -отправить Обращение в интернет-приемную Генпрокуратуры о

нарушении.
После проверки информации сотрудники надзорного органа прове-

дут комплекс мер и вынесут процессуальное решение в отношении на-
рушителя. О проведенной проверке сообщат заявителю.

Спорт
Теннисдай чемпионат хьана


